Наќши миллии муќовимат ба савдои одамон дар Љумњурии Тољикистон



Дар љараёни шакливазкунии низоми њуќуќии Љумњурии Тољикистон ба низоми демократию адолатнок наќши асосиро инкишоф ва мустањкамкунии падидаи њуќуќи инсон мебозад. Ба инкишофи ин љараёни мазкур як ќатор омилњо таъсири худро мерасонанд. Љиноятњои ба хариду фурўши одамон алоќаманд, аз љумлаи чунин омилњои таъсиррасонанда ба шумор мераванд, ки дар замони муосир ин љиноятњо хусусияти умумиљањониро доро гашта истодаанд.


Хариду фурўши одамон њамчун як зуњуроти хавфнок ба тамоми давлатњои дунё, аз љумла Тољикистону давлатњои Иттињоди Давлатњои Мустаќил масъалањои муњиму љиддиро пеши роњ меорад. Ин љиноят дар масштабњои калони љањонї инкишоф ёфта истодааст ва агар дар ояндаи наздик садди роњи ин љиноятро нагирифт, пас баъд аз якчанд сол ин масъала ба љомеаи муосир њамчун фољиаи мудњиши миллї мубаддал мегардад.



Вазифаи аввалиндараљаи њар як давлатњо дар он зоњир мегардад, ки сиёсати мувофиќеро дар бобати мубориза ва пешгирии љинояти мазкур муќаррар кунанд ва чорабинињои муайянро амалї кунанд.



Мувофиќи хулосаи коршиносони Созмони Милали Муттањид њамасола дар тамоми дунё таќрибан аз 2 то 4 миллион одам хариду фурўш карда мешаванд. Аз љумла дар Федератсияи Россия њама рўза таќрибан 300 нафар гирифтори ин љиноят мешаванд ва дар байни онњо шањрвандони Љумњурии Тољикистон низ ба назар мерасанд, ки асосан онњо ба сифати муњољирони мењнатї дар ин давлат ќарор доранд. Дар давлатњои Аврупои Марказї ва Шарќї њама сола то 200 њазор одамон ба ватани худ барнамегарданд, ки бештари онњоро занњо ташкил медињанд. 


Хариду фурўши одамон баробари хариду фурўши маводи нашъаовар ва яроќ барои гурўњњои муташаккили љинояткор фаъолияти бештар даромаднок ва нисбатан бехавф мањсуб меёбад.


Хариду фурўши одамон – ин зуњуроти љомеаи ѓуломдорист, ки дар муддати тўлонии ваќт аз байн нарафта, баръакс аз нав ташаккул ёфта истодааст.



Хариду фурўши одамон ба як намуди тиљорати байналхалќї мубаддал гардидааст, ки дар ин тиљорат наќши асосиро гурўњњои муташаккили љиноятї мебозанд. Њангоми содир гардидани ин кирдор тамоми меъёрњои ахлоќи љамъиятї ва ѓояњои инсондўстї поймол мегарданд.



Омилњои асосии содир шудан ва инкишоф ёфтани љинояти мазкур, яъне хариду фурўши одамон ва истифодаи мењнати ѓуломї инњо мебошанд: љањонишавии иќтисоди љањонї, ки сатњи муњољиратро зиёд гардонид; камбизоатии давлатњо; шароити номусоид дар бозори мењнат; имконияти мањдуди шуѓл; буќурбшавии арзишњои оилавї; зиёдшавии оилањои номусоид; ятимї; инкишофи индустрияи шањват; коррупсия дар маќомотњои давлатї; паст будани дараљаи касбияти кормандон; номукаммалии ќонунгузорињои љиноятии давлатњо.



Заминаи ќонунгузории Љумњурии Тољикистон дар соњаи њифзи њуќуќи шањрвандон аз савдои одамон Конститутсияи Љумњурии Тољикистон, кодексњои њуќуќвайронкунии маъмурї, гражданї, оила, ва мењнати Љумњурии Тољикистонро дарбар мегирад.  



Конститутсияи Љумњурии Тољикистон эълон мекунад, ки инсон, њуќуќ ва озодињои он арзиши олї мебошанд ва онро давлат эътироф, риоя ва њифз менамояд (моддаи 5 Конститутсияи Љумњурии Тољикистон).


Конститутсия ба њар як шахс њуќуќ ба мењнат, интихоби касбу кор ва њифзи мењнат медињад. Њеч касро мумкин нест ба мењнати маљбурї љалб карда шавад. Истифодаи мењнати занон ва ноболиѓон дар корњои вазнин ва зеризаминї ва њамчунин корњои дорои шароити зараровар манъ аст.


15 июни соли 2004 Ќонуни Љумњурии Тољикистон «Дар бораи мубориза ба муќобили хариду фурўши одамон» ќабул гардид, ки вазифањои он танзими муносибатњои љамъиятие, ки аз мубориза ба муќобили хариду фурўши одамон бармеоянд; огоњонї, ошкор ва пешгирии фаъолияти хариду фурўши одамон ва ба њадди аќал расонидани оќибатњои он; барќарорсозии љисмонї, психологї, иљтимої ва њуќуќии шахсоне, ки аз хариду фурўши одамон љабр дидаанд; муњофизати шахс, љамъият ва давлат аз хариду фурўши одамон ба шумор меравад. 


Њарчанд ки ин Ќонуни Љумњурии Тољикистон «Дар бораи мубориза ба муќобили хариду фурўши одамон» таъиноти таърихии худро иљро намуда, айни њол амал намекунад ва Ќонуни нави аз 26.07.2014 сол ќабулшуда «Дар бораи муќовимат ба савдои одамон ва расонидани кўмак ба ќурбониёни савдои одамон» онро иваз кардааст, вале зарур аст, ки ин санади меъёрї-њуќуќии аввалини миллї марбут ба мубориза бо савдои одамон, ки заминаи устувори њуќуќии ин фаъолият ба шумор мерафт, мавриди тањлили њамаљониба ќарор дода шавад.


Њаминро бояд тазаккур дод, ки аз тарафи Њукумати Љумњурии Тољикистон дар бобати мубориза бо љинояти хариду фурўши одамон, пешгирии он ва решакан намудани ин зуњуроти номатлуб љидду љањди зиёд ба назар мерасад. Аз љумла тайёр кардани сохторњои махсус дар мубориза бо хариду фурўши одамон дар назди Дастгоњи Президент, ВКД ЉТ ва Прокуратураи Љумњурии Тољикистон, тайёр кардани гурўњи корї барои баргардонидани ќурбониёни хариду фурўши одамон, шомил гардидани Љумњурии Тољикистон ба Созмони Байналхалќии Полиси Љиної – Интерпол, тайёр кардани Барномаи маљмўии мубориза ба муќобили  хариду фурўши одамон дар Љумњурии Тољикистон дар солњои 2006-2010 ва 2011-2013, инчунин, наќшаи миллии муќовимат ба савдои одамон дар Љумњурии Тољикистон барои солњои 2022-2024.

